
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tal-25 ta' Settembru, 2003

Citazzjoni Numru. 1424/2000/1

Dennis TANTI
VS

Dr. Ray BUSUTTIL M.B.Ch. (Manch), DCH (Glas),
FRCGP (Eng), fil-kapa¢ita’ tieghu ta’ Direttur Generali
tad-Dipartiment tas-Sahha u Tabib Principali tal-
Gvern, u Saviour Lautier fil-kapacita’ tieghu ta’
Direttur ghar-Rizorsi Umani fid-Dipartiment tas-Sahha

[I-Qorti:

Rat I-Att ta¢-Citazzjoni mressaq fl-10 ta’ Lulju, 2000, li bih
|-attur ippremetta:

llli I-attur kien applika ghall-promozzjoni fil-gradi rispettivi
ta’ Departmental Nursing Manager u Manager Nursing
Services fid-Divizjoni tas-Sahha, skond i¢-Cirkularijiet
OPM/MPO B11 Nru. 29/94 u OPM/MPO B11 Nru. 30/94
rispettivament, u kif ukoll fl-istess zewg gradi fid-

Dipartiment ta’ I-Anzjani u Bzonnijiet Specjali, skond ic-
cirkularijiet OPM/MPO B11 Nru. 37/94 datata 1-21 ta’
Novembru, 1994, u OPM/MPO B11 Nru. 183/94 datata |-
24 t'Ottubru, 1995 rispettivament;

llli dawn |-applikazzjonijiet u |-eledibilita’ 0 meno tal-attur
kellha tigi kkunsidrata u processata mill-Kummissjoni
ghas-Servizz Pubbliku;

i ma’ kull wahda mill-erba’ applikazzjonijiet imsemmija
sottomessi mill-attur, il-konvenut Saviour Lautier, impjegat
u fis-servizz tal-konvenut Il-iehor Tabib Principali tal-Gvern
kien baghat “Service and Leave Record Form (GP 47)” li
kienet tikkontjeni allegati ta’ nuqgqasijiet serji mwettga mill-
attur waqt il-gadi ta’ dmirijietu, liema allegazzjonijiet kieku
kienu minnhom kienu jippregudikaw serjament il-prospetti
tieghu li jinghazel ghall-promozzjoni, u dan meta fil-verita’
I-kondotta tal-attur bhala mpjegat fis-servizz pubbliku
kienet u ghadha wahda nadifa u hielsa minn kull htija;

i llum |-istess awtoritajiet konvenuti geghdin jirrikonoxxu
li dan kien zball u li di fattii I-kondotta tal-attur hija wahda
netta;

[l minkejja l-izvantagg li nholoq kontra |-attur kawza ta’ |-
allegazzjonijiet zbaljatii msemmija, huwa kien vi¢in hafna li
jinghata I-promozzjoni fil-grad ta’ Departmental Nursing
Manager fid-Dipartiment ta’ I-Anzjani u Bzonnijiet Specjali,
tant li -Ombudsman kien sab i fil-probabilta’ kollha kienet
saret diskriminazzjoni kontra tieghu meta r-riga ta’ I-
ghazla kienet waqfet darbtejn fuqu konsegwenza ta’ tibdil
fil-“complement” u li ma kienux ghal dwn [-izbalji I-
promozzjoni kienet tinghata fi¢-Certezza lill-attur;

lllii b’konsegwenza taé-cahda tal-attur mill-promozzjoni
meritata fil-grad ta’ Departmental Nursing Manager fid-
Dipartiment ta’ I-Anzjani u Bzonnijiet Specjali, huwa tilef |-
eligibilita’ li japplika ghall-post fil-grad ta’ Manager Nursing
Services fid-Dipartiment tal-Customer Services (Sptar
Generali ta” Ghawdex) fil-Ministeru ghal Ghawdex, skond
ic-Cirkulari tal-MPO Nru. 70/99 datata t-18 ta’ Mejju, 1999,
liema post ghadu jinsab vakanti s’issa;

[lli I-konvenuti konsapevoli b’dan I-izball bagghu ma hadu
ebda azzjoni biex tigi rettifikata I-inqustizzja fl-ghazla
ghall-promozzjoni li saret kontra I-protestant, minkejja li
issa gie stabbilit definittivament li din I-ingustizzja tassew
sehhet;

[lli I-attur sar jaf b’dan kollu ricentement, u kien ghalhekk li
ma pprocedix qabel bil-kawza odjerna;

Ghaldagstant jghidu I-konvenuti jew min minnhom ghaliex
din il-Qorti m’ghandhiex ghar-ragunijiet fugq imsemmija
prevja kull dikjarazzjoni opportuna u necessarja:

1. Tiddikjara li meta ghall-fini tal-applikazzjonijiet
sudetti, I-konvenuti fornew lill-Kummissjoni tasServizz
Pubbiku u kull awtorita’ ohra, inter alia s-"Service and
Leave Record Form (GP47)” din kienet tikkontjeni
informazzjoni zbaljata u skorretta fis-sens li dina ma
kienitx tindika li kellu kondotta li kienet hielsa u nadifa
minn kull htija u passi dixxiplinari;

2. Tiddikjara lill-konvenuti ghalhekk li meta taw din
I- informazzjoni zbaljata, kienu traskurati u negligenti fl-
agir taghhom di fronte tal-attur;

3. Tordna li kopja ta’ din is-sentenza tigi
komunikata lill-Kummissjoni ghas-Servizz Pubbliku,
b’riserva ghal kull azzjoni li |-attur talvolta jista’ jkollu ghad-
danni kontra I-istess konvenuti;

Bl-ispejjez u bil-konvenuti minn issa ngunti ghas-
subizzjoni;

Rat id-Dikjarazzjoni mahlufa u n-Nota tax-Xiehda tal-attur;

Rat in-Nota mressqa fit-22 ta’ Settembru, 2000, li biha I-
imharrkin, fil-kwalita’ taghhom premessa, ec¢¢epew:

1. lli  preliminarjament il-kwistjoni sollevata fic¢-
Citazzjoni tirrigwarda process ta’ ghazla maghmul mill-
Kummissjoni dwar is-Servizz Pubbliku u hija skond I-

artikoli 110 u 115 tal-Kostituzzjoni sollevabbli biss se mai
guddiem din il- Kummissjoni u mhux quddiem il-Qrati;

2. llli preliminarjament il-kawza intavolata mill-attur
hija preskritta ai terminu ta’ I-Artikolu 2153 tal-Kodici Civili
stante li hija bbazata fuq allegat agir traskurat u negligenti
da parti ta’ l-atturi li skond l-istess attur sehh fin-1994 u
1995;

3. lIli preliminarjament u kollu minghajr pregudizzju
ghas-suespost it-talba li kopja ta’ I-eventwali sentenza tigi
komunikata lill-Kummissjoni Dwar is-Servizz Pubbliku
tmur kontra [-Artikolu 115 tal-Kostituzzjoni ta’ Malta i
huwa ntiz jipprotegi lill-Kkummissjoni dwar is-Servizz
Pubbliku minn proceduri legali fit-twettiq tal-funzjonijiet
taghha. Tali komunika ggorr maghha |- implikazzjoni illi |-
Kummissjoni Dwar is-Servizz Pubbliku ma qdietx il-
funzjoni taghha skond il-kostituzzjoni u hija inammessibli.
Di piu’ is-sempli¢i notifika ta’ sentenza ma tistax tkun I-
ghan ta’ kawza u tali talba ghan-notifika hija ghalhekk
karenti minn fondament legali;

4. i minghajr predudizzju ghas-suespost, |-
allegazzjonijiet vantati mill-attur fil-konfront tal-konvenuti
huma nfondati fil-fatt u fid-dritt stante li tali allegazzjonijiet
huma bbazati fuq sitwazzjonijiet ipotetici pretizi mill-attur u
ma hemm xejn Xjuri li kieku ma kienx ghall-informazzjoni
in kwistjoni |-attur kien jinghata I-promozzjoni, u l-idonjeta’
ta’ l-attur ghall-promozzjoni m’hijiex materja li taga’ fil-
gurisdizzjoni ta’ din il-gorti;

5. i minghajr pregudizzju ghas-suespost id-
decizjoni ta’ |-Ombudsman citata mill-attur hija biss
opinjoni u ma hijiex esegwibbli gudizzjarjament.
Madankollu dik id-decizjoni ma ddikjaratx diskriminazzjoni
kontra l|-attur. Di piu’ fil-konfront ta’ l-allegat tibdil fil-
‘complement” mid-Dipartiment ta’ |I-Anzjani u Bzonnijiet
Specjali, il-konvenuti ma humiex legittimi kontraditturi
stante li l-amministrazzjoni ta’ I-istaff fid-Dipartiment
msemmi ma jagax fil-mansjoni taghhom;

Salv e¢cezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
imharrkin nomine, flimkien maz-zewg (2) dokumenti
mehmuzin maghha;

Rat id-Degriet taghha tad-29 ta’ Marzu, 2001, li bih tat lill-
attur zmien biex iressaq Nota ta’ Sottomissjonijiet dwar |-
ecctezzjoni tal-preskrizzjoni mgangla mill-imharrkin
nomine;

Rat id-Degriet taghha tat-12 t'April, 2001, li bih u fuq talba
tal-attur f'rikors tieghu tal-20 t'April, 2001, hassret id-
Degriet taghha tad-29 ta’ Marzu, 2001, contrario imperio,
u tat lill-attur il-jedd Ii jtella’ xiehda dwar I-imsemmija
ecctezzjoni qabel ma jghaddi biex iressaq in-Nota ta’
Sottomissjonijiet;

Semghet lill-attur jixhed;

Rat in-Nota mressga mill-attur fil-31 ta’ Mejju, 2001,
b’affidavit tax-xhieda tieghu mehmuz maghha;

Rat id-Degriet taghha tal-20 ta’ Novembru, 20017, li bih tat
mill-gdid  lill-attur Zzmien biex iressaq in-Nota ta’
Sottomissjonijiet dwar |-e¢¢ezzjoni tal-preskrizzjoni;

Rat in-Nota ta’ Osservazzjonijiet imressqa mill-attur fis-7
ta’ Dicembru, 2001°;

Rat in-Nota ta’ Twediba mressqga mill-imharrkin nomine fil-
25 ta’ Frar, 2002%;

Semghet it-trattazzjoni tal-avukati tal-partijiet dwar I-
eccezzjoni tal-preskrizzjoni;

Rat |-atti kollha tal-kawza;

Rat id-Degrieti taghha tal-15 ta’ Mejju, 2002, tas-27 ta’
Settembru, 2002, tas-16 ta’ Jannar, 2003, tat-8 ta’ Mejju,

! Pagg. 41-4 tal-process
2 Pag. 54 tal-process

% Pagg. 55-9 tal-process
* Pagg. 63-4 tal-process

2003, u tad-19 ta’ Gunju, 2003, li bihom halliet il-kawza
ghas-sentenza dwar l-imsemmija e¢¢ezzjoni;

Ikkunsidrat:

llli din hija azzjoni dikjaratorja. L-attur gieghed jitlob Ii jidi
dikjarat li |-imharrkin taw taghrif Zzbaljat dwaru lill-
Kummissjoni dwar is-Servizz Pubbliku meta din kienet
geghda tifli applikazzjonijiet ghal certi karigi fid-
Dipartiment tas-Sahha, fosthom dik tal-istess attur. Hu
jishaq li, minhabba dak it-taghrif hazin dwar I-imgiba
tieghu fuqg ix-xoghol, baga’ ma ntghazilx. Ghalhekk, I-
azzjoni attrici hija mibnija fuq il-kawzali tal-process ta’
ghazla vizzjat bi traskuragni jew negligenza tal-imharrkin;

llli, min-naha taghhom, I-imharrkin lagghu billi jtennu li I-
attur messu ressaq l-ilment tieghu quddiem il-
Kummissjoni dwar is-Servizz Pubbliku, billi I-ebda qorti ma
tista’ tindahal fil-mod kif twettaq xogholha; izidu li |-attur
nagsa li jressaq l-azzjoni tieghu fiz-zmien li taghtih il-ligi;
u, fil-mertu, li dak li gieghed jallega I-attur ma jwassalx
ghall-konsegwenza li I-pro¢ess tal-ghazla kien vizzjat;

[lli din is-sentenza tirrigwarda biss |-e¢¢ezzjoni dwar jekk I-
attur ressaqx l-azzjoni tieghu fiz-zmien li taghtih il-ligi;

llli jirrizulta bhala fatti fl-atti tal-kawza li, bejn Ottubru tal-
1994 u Ottubru tal-1995, kienu hardu sejhat ghall-
applikazzjonijiet mill-Uffic¢ju tal-Prim Ministru, ghall-mili ta’
karigi manigerjali fid-Dipartiment tas-Sahha>. Jirrizulta li I-
attur kien impjegat mad-Dipartiment u tefa’ I-applikazzjoni
tieghu ghal dawn is-sejhat. Fost id-dokumentazzjoni li
kellha titressag ma’ kull applikazzjoni, kien hemm dik li
taghti taghrif dwar twettiq ta’ servizz u tehid ta’ leave
(maghrufa bhala GP47). Din intbaghtet lill-Kummissjoni
direttament mid-Dipartiment, u |-attur ma thalliex jibghatha
hu®. Il-Kummissjoni dwar is-Servizz Pubbliku gharblet I-
applikazzjonijiet. L-attur ma kienx fost il-persuni

® Dokti “BG1” u “BG2”, f’pagg. 13-7 tal-process
® Ara Affidavit tal-attur 23.5.2001, f'pag. 42 tal-process

maghzulin. Fl-istess sena, I-attur kien applika ghal sejhat
ohrajn ghall-applikazzjoni fid-Dipartiment tal-Anzjani u
Persuni bi Bzonnijiet Specjali. F’dawn il-kazi wkoll I-attur
ma kienx intghazel. L-attur ilmenta kemm quddiem il-
Kummissjoni u kif ukoll quddiem |I-Ombudsman, li, fit-22
t'April, 19987, hareg il-konkluzjonijiet tieghu dwar I-ilment
tal-attur. L-attur jghid li sar jaf bit-taghrif zbaljat dwaru li
kien imnizzel fuq il-GP47 fLulju tal-1999%, u dan ghaliex
kien gharrfu biha haddiehor. F’Lulju tal-2000 infethet il-
kawza;

llli dwar l-aspetti legali marbutin mal-eccezzjoni taht
ezami, minn dak li jidher mill-att taC-Citazzjoni nnifsu, I-
attur qgieghed jixli lill-imharrkin  b’negligenza jew
traskuragni bl-ghoti min-naha taghhom ta’ taghrif hazin
dwaru u billi bagghu ma rrimedjawx ghall-izball taghhom
minkejja li gharfu n-nuqgas®. Fi kliem iehor, I-azzjoni
tieghu hija wahda msejsa fuq il-htija li huwa jixhet fuq |-
imharrkin;

i filwagt li ghall-ewwel l-attur jidher li jistgarr™ li I-

preskrizzjoni applikabbli ghall-kaz hija dik preskrittiva ta’
sentejn, skond l-artikolu 2153 tal-Kodi¢i Civili, izjed ‘il
quddiem™ jishaq li z-Zmien applikabbli huwa dak ta’
hames snin, imnissla mill-obbligazzjoni kontrattwali
ezistenti bejn l-attur u I-imharrkin. lzid jghid li z-zmien
kien beda jghaddi minn Lulju tal-1999, meta sar jaf fis-
sewwa li t-taghrif mibghut dwaru kien Zzbaljat. Huwa
jishaq li, gabel 1-1999, langas biss seta’ jmexxi b’kawza.
Fl-ahharnett jghid li, ladarba flI-2000 inghata I-promozzjoni
b’effett retroattiv, dan gab mieghu rinunzja min-naha tal-
imharrkin ghaz-zmien tal-preskrizzjoni, skond I-artikolu
2109 tal-Kodi¢i. Waqt it-trattazzjoni bil-fomm quddiem il-
Qorti, I-abbli difensur tal-attur avvanza wkoll il-fehma i I-
ewwel talba, bhala wahda dikjaratorja, lanqas biss hija
preskrivibbli.  L-imharrkin iwarrbu s-sottomissjonijiet tal-
attur u jishqu li z-zmien li huwa kellu biex iressaq il-kawza

" Dok “1A”, fpagg. 32 sa 37 tal-process

8 Ara Affidavit attur 23.5.2001, f'pag. 43 tal-process

® Irid jinghad li, matul iz-zmien li kien ghaddej is-smigh tal-kawza, l-attur inghata 1-hatra
fil-25 t’Ottubru, 2000, b’effett mill-25 ta’ Settembru, 1995 (Ara Dok “2A”, f’pag. 38 tal-
process)

' Nota ta’ Osservazzjonijiet, par 4, f'pag. 56 tal-process

" |bid., par. 8, f"pag. 57 tal-process

kien dak ta’ sentejn |li bdew jghaddu minn dak inhar li
sehhet il-grajja |li huwa jilmenta minnha'?;

llli ghall-finijiet ta’ preskrizzjoni, il-ligi taghraf tliet ghamliet
ta’ azzjoni ghad-danni, u jigifieri: (a) azzjoni dwar hsarat
imnissla minn ghamil i jikkostitwixxi reat, fliema kaz, iz-
zmien tal-preskrizzjoni huwa dak imfisser mil-ligi biex issir
l-azzjoni kriminali dwar l-istess reat; (b) azzjoni ghall-
hsarat imnisslin minn delitt jew kwazi-delitt (I-hekk imsejha
culpa aquiliana), fliema kaz il-preskrizzjoni hija ta’ sentejn
gprincipju rifless fl-artikolu 2153 tal-Kodi¢i Civilih; u (¢)
azzjoni ghall-hsarat imnissla minn nuqqas ta’ twettieq ta’
kuntratt li mhux imfisser fatt pubbliku, fliema kaz il-
preskrizzjoni hija dik ta’ hames snin®®;

lli, ghalhekk, il-preskrizzjoni ta’ sentejn imsemmija fl-
artikolu 2153 tal-Kodi¢i Civili, minbarra li ma tapplikax
ghall-hsara mahluga minn ghamil li jikkostitwixxi reat,
langas ma tapplika fejn I-allegata hsara titnissel minn ksur
ta’ patt kuntrattwali*;

lli minhabba Ii I-preskrizzjoni mressqa mill-imharrkin fil-
kaz prezenti hija wahda estintiva tal-azzjoni attrici, jidhol
fis-senh il-principju li z-zmien preskrittiv jghaddi biss minn
dak inhar li jkun tnissel id-dritt jew setghet tinbeda I-
azzjoni meqjusa biex thares dak id-dritt. Huwa mehtieg li
tali fatt jigi stabilit b’mod konklussiv minn min jecepixxi |-
preskrizzjoni*®, u fkaz li tali fatt ma jistax jigi accertat jekk
mhux b’diffikulta’ il-Qorti ghandha tiffavorixxi lill-persuna
kontra min tkun geghda tiddekorri I-preskrizzjoni*®. Dan il-
prin¢ipju huwa mibni fuq il-massima li actioni non natae
non praescribitur. L-awturi Baudry-Lacantinerie u Tissier
fdan ir-rigward jghallmu li: “Quanto alla prescrizione
estintiva, il suo corso comincia in principio a partire dal
giorno in cui e’ nato il diritto o I'azione che e’ destinata ad
estinguere...”’. 1zjed ‘il quddiem izidu jghidu illi “La
prescrizione estintiva in materia di diritti eventuali non

2 Nota responsive, pagg. 63-4 tal-process

2 Ara, per ezempju, App. Civ. 27.4.1953, fil-kawza fl-ismijiet Micallef noe vs Cassar
(Kollez. Vol: XXXV11.i.140)

%P A 9.1.1953, fil-kawza fl-ismijiet Stivala vs Colombo (Kollez. Vol: XXXVI1.ii.622)

* App. Civ. 5.10.2001 fil-kawza fl-ismijiet Perit Guido Vella vs Dr. Emmanuel Cefai

8 App. Civ. 14.1.2002 fil-kawza fl-ismijiet Joseph Abela vs Francis Cassar et noe et

*7 cfr. Trattato Teorico-Pratico di Diritto Civile: Della Prescrizione Cap XII, par 364 pag. 279).

decorre evidentemente se non dopo il verificarsi
dell’evento che fa nascere il diritto rimasto fin allora

puramente eventuale™®;

lIli gie stabilit ukoll li, ghall-finijiet tal-artikolu 2137, iz-
zmien li fih l-azzjoni ghandha tinbeda tiddependi minn
cirkostanzi oggettivi u mhux minn x’jahseb |-imarrab, u i,
certament, in-nuqgas ta’ gharfien tal-ligi m’huwiex raguni
valida biex jinghad li I-azzjoni ma setghetx issir gabel™;

lIli, madankollu, mhux kull hsara li ggarrab persuna minn
ghamil jew nuqgas ta’ haddiehor waqt it-twettieq ta’
kuntratt tikkostitwixxi htija kuntrattwali: izda biex tkun htija
akwiljana, kif imfisser hawn fuq, jehtieg jintwera li I-ghamil
li minhabba fih issir il-hsara jkun ghal kollox miftum u
awtonomu mir-rabta mnissla mill-kuntratt®;

i, hu Xinhu I-ghajn tal-preskrizzjoni invokata mill-
imharrek, jaga’ dejjem fuq il-Qorti li tqis minn liema data
tali preskrizzjoni bdiet ghaddejja, u I-e¢¢ezzjoni ghandha
tigi michuda jekk mill-provi mressqgin jew mill-atti tal-
process dik id-data ma tkunx tista’ tigi stabilita®";

llli wara li gieset dawn il-fatti u konsiderazzjonijiet legali
kollha, il-Qorti ssib li ma tistax tagbel mas-sottomissjonijiet
tal-attur li ladarba I|-hsara li I-attur jghid li garrab tinstilet
proprju mill-patti kuntrattwali li huwa jghid li [-imharrkin
nagsu li jharsu, il-preskrizzjoni applikabbli f'dan il-kaz
m’hijiex dik imsemmija minnhom, imma ohra itwal. Dan
ghaliex, kif inghad, il-fatt li jkun hemm relazzjoni
kuntrattwali bejn il-partijiet ma jfissirx li kull hsara i ssir
tkun bilfors il-konsegwenza ta’ nuqqas ta’ twettiq ta’ xi
obbligazzjoni li tohrog mill-kuntratt, u, fkaz bhal dan, il-
preskrizzjoni ta’ ghamil ille¢itu li ma jkunx reat tkun ta’
sentejn®’. F’dan il-kaz, il-Qorti ma tista’ bl-ebda mod tasal
li tagbel mal-attur li -allegat nuggas tal-imharrkin jew ta’ xi
hadd minnhom kien kaz ta’ inadempiment kuntrattwali,
jew fatt imnissel haga wahda mill-istess kuntratt tal-impieg

%8 Op. cit. (Par 393bis, pag 306)

¥p A, 25.4.1964 fil-kawza fl-ismijiet Delia vs Testaferrata Abela (Kollez. Vol: XLV111.ii.959)
2p A 19.2.1954, fil-kawza fl-ismijiet Busuttil vs Schembri (Kollez. Vol: XXXVI11.i.292)

2 App. Civ 5.4.1993, fil-kawza fl-ismijiiet Quintano vs Calleja et (Kollez. Vol: LXXVI1.ii.269)
2 Ara P.A. GCD 22.5.2003 fil-kawza fl-ismijiet Giovanni Laurenti et vs Mapa Holdings Limited

tieghu. Ix-xilja ta’ ghamil negligenti jew traskurat tmur lil
hinn sewwa mill-parametri tal-obbligazzjonijiet reciproci
bejn il-partijiet imharsin bil-kuntratt tal-impieg tieghu;

llli 1-Qorti, mhux minghajr certa rizerva dwar termini ta’
preskrizzjoni ohrajn li setghu kienu applikabbli dwar I-
azzjoni tal-attur, tqis ghalhekk li z-zmien ta’ preskrizzjoni
ta’ sentejn imsemmi fl-artikolu 2153 tal-Kodi¢i Civili kien
japplika ghall-kaz;

[lli I-Qorti lanqas ma tista’ tagbel mal-attur li z-zmien tal-
preskrizzjoni beda ghaddej minn Lulju tal-1999, jigifieri
minn dak inhar li xihadd li xtaq jibga’ mistur tarraflu b’dak li
kien hemm miktub dwaru fil-GP47 mehmuzin mal-
aplikazzjonijiet tieghu ghall-hatriet disponibbli. Inghad
ghadd ta’ drabi mill-Qrati taghna li mhux kull xkiel jaghti
lok ghall-applikazzjoni tal-massima contra non valentem
agere non currit prescriptio. Biex din ir-regola ssehh,
jehtieq jintwera (naturalment, minn min jallega li ma setax
jagixxi gabel) li I-impossibilita’ li wiehed jagixxi trid tkun
wahda indipendenti mir-rieda tieghu, dovuta ghal kawza I
barra minnu liema kawza ma setax iwarrab®®. Fil-kaz
prezenti, I-ghamil li l-attur jghid li I-imharrkin iridu jwiegbu
ghalih sehh zgur gabel ma I-applikazzjonijiet tieghu bdew
jitgiesu mill-Kummissjoni dwar is-Servizz Pubbliku. Jekk
ghandu ragun f'dak li gieghed jallega - jigifieri li kien
minhabba dak I-ghamil li huwa ma ntghazilx ghall-hatriet li
applika ghalihom - iz-zmien li fih kellu jressaq l-azzjoni
tieghu beda jghaddi minn dak inhar. 1I-Qorti, f'dan I-
aspett, issib li jkollha tagbel mas-sottomissjoni tal-
imharrkin li I-attur, fil-proceduri li kien diga’ beda wara i
hareg ir-rizultat, kellu ghad-dispozizzjoni tieghu I-
possibilita’ u I-mezzi li jintebah b’dak I-ghamil fi zmien utli.
Ir-raguni migjuba minnu (imma bl-ebda mod ippruvata)
hija dghajfa wisq biex tintlaga’;

[l minn dan kollu johrog li fil-fatt l-attur nagas li jressaq il-
kawza tieghu fiz-zmien li kienet taghtih il-ligi. Bl-ebda
mod ma jista’ jinghad li z-zmien preskrittiv die interrott bl-

% Ara, per ezempju App. Kumm.. 15.2.1965 fil-kawza fl-ismijiet Attard noe vs Fenech
(Kollez. Vol: XLIX.i.500) u ,App. Inf. 12.5.2003 fil-kawza Mario Testa vs Alfred
Theuma et

ghoti tal-hatra lill-attur matul iz-Zzmien li kienet ghaddejja I-
kawza u dan ghaliex il-hatra ma nghatatx lilu mill-
imharrkin.  Jekk xejn, l-effett tal-ghoti tal-hatra lill-attur
b’effett li jmur lura ghaz-zmien meta kien originarjament
ikun eligibbli ghaliha, u l-at¢ettazzjoni tieghu ta’ tali hatra
b’dik il-kundizzjoni, jista’ jkollhom effett fuq I-interess
guridiku tal-attur li jissokta bil-kawza prezenti. Imma din il-
kwestjoni ma taghmilx parti mill-istharrig li din il-Qorti
ntalbet taghmel f'din is-sentenza,;

llli mhux kontestat langas li, qabel ma beda I|-kawza
prezenti, |-attur ma jidher li interpella bl-ebda mod lill-
intimati  b’xi att gudizzjarju i seta’ jinterrompi |-
preskrizzjoni;

Ghal dawn ir-ragunijiet il-Qorti geghda tiddeciedi billi:

Tilqa’ t-tieni e¢cezzjoni tal-imharrkin, u tiddikjara i |-
attur nagas li jressaq il-kawza fi zmien utli;

Tichad it-talbiet tal-attur; u
Tehles lill-imharrkin milli jibqghu izjed fil-kawza, bl-
ispejjez kontra I-attur.

